
1. СУРОВИНИ И ПОМОШНИ МАТЕРИЈАЛИ КОИ ШТО СЕ КОРИСТАТ ВО 

ГОЛДЕН ЕГ 

Суровините и помошните материјали што се употребуваат на фармата за кокошки несилки се 

наведени во табелата од Поглавје 4 Суровини и помошни материјали и енергии употребени или 
произведени во инсталацијата, од образецот за барање за Б интегрирана еколошка дозвола. 

Овој прилог дава преглед на суровините и помошните материјали вклучени во процесот на 
одгледување на кокошки несилки за производство на јајца од различни класи, како и начинот на 

ракување и складирање со истите. 

Согласно видот на активноста и природата на работата, главни суровини неопходни за 

реализација на активноста за производство на јајца се суровините кои се користат за исхрана на 

кокошките несилки кои не содржат опасни супстанции. Најголем дел од овие суровини 
претставуваат состојки за производство на храна, кои се користат во целост при исхрана на 

несилките, без остатоци, па според тоа немаат штетно влијание врз животната средина.  

За поење на живината се користи вода од водоводна мрежа и соодветно се третира за истата да 

биде питка, односно се стерилизира со помош на УВ зраци.  

За работа на машините во фарма, како и за осветлување на објектите и локацијата се користи 
електрична енергија. 

Суровините и помошните материјали кои се користат во фармата дадени се во следната табела. 

Реф. 
Бр  

Материјал/ 
Супстанција(1) 

CAS(4) 
Број 

Категорија 
на 

опасност(2) 

Моментално 
складирана 
количина 

Годишна 
употреба 

R и S 
фрази 

(3) 

    (тони) (тони)  

1. Сол 7647-14-5 Нема 2000 kg 1.300 kg / 

2. Сода бикарбона 144-55-8 Нема 1500 kg 900 kg / 

3. Сточен квасец / Нема 5000 kg 4000 kg / 

4. Премикс / Нема 3000 kg 2000 kg / 

5. Микосорп / Нема 3000 kg 2000 kg / 

6. Калциум фосфат 7758-87-4 Нема 8000 kg 6000 kg / 

7. Соја / Нема 130.000 kg 70.000 kg / 

8. Сончогледова сачма / Нема 40.000 kg 30.000 kg / 

9. Јачмен / Нема 50.000 kg 40.000 kg / 

10. Пченка / Нема 250.000 kg 250.000 kg / 

11. Сточна креда 471-34-1 Нема 50.000 kg 40.000 kg / 

12. Улошки за јајца  / Нема 1700 парчиња 1300 парчиња / 

13. Картонски кутии  / Нема 800 кутии 500 кутии / 

14. Самолеплива трака  / Нема / / / 

15. Везиво / Нема / / / 

16. Свежи јајца / Нема / 34.000 / 

17. Електрична енергија /    / 

Освен исхрана на кокошките, неопходно е и одржување на кафезите во кои се врши нивното 
хранење, со цел да се добие поквалитетен производ и да се спречи изумирањето и 

разболувањето на несилките. За таа цел се врши годишна контрола на штетници во фармата на 
Голден Ег. Исто така во фармата се вршат редовни ветеринарни контроли на кокошките несилки. 

1.1 | ИСХРАНА 

Живинарската фарма сама ја произведува храната по рецептура. Храната се набавува од редовни 

добавувачи и се складира во складот за храна. Во подготовката на храна се користат следните 

суровини: 

Прашкасти: Сол Зрнести: Соја 

 Сода бикарбона  Сончогледова сачма 
 Сточен квасец  Јачмен 

 Премикс  Пченка 
 Микосорп  Сточна креда 

 Калциум фосфат   

Дополнително, во подготвената смеса од храна се додава и сончогледово масло за јадење.  

Подготовката на храна подразбира и мелење на храната и нејзино комбинација по однапред 

подготвени рецепти. За таа цел, во складот за храна се поставени машини за мелење на зрнести 
суровини.  

После приготвувањето на смесата, храната преку затворен систем се доставува до кафезите со 
кокошки - несилки, а која во дефиниран временски опсег се движи во хранителните линии пред 

боксовите со кокошки.  

Една кокошка дневно јаде 120 gr храна. Во фармата на КП 95/3 има 8000 кокошки несилки. Во 
фармата на КП102/1 има 21.120 кокошки несилки. Вкупно на двете фарми има: 

8000 + 21.120 = 29.120 кокошки несилки, односно за ихрана на сите кокошки се троши: 

29.120 x 120 = 3.494.400 gr, т.е. 3.494,4 kg храна 

1.2 | ЈАЈЦА 

Фармата Голден Ег ги произведува следните видови јајца: А или “свежи јајца” и класа Б. Јајцата 

од класата А се наменети за директна исхрана на човекот и треба да се класирани, означени и 

пакувани, не подоцна од 10 дена од нивното снесување, додека  јајцата со ознака  “екстра“ се 
класираат, означуваат и пакуваат не подоцна од четири дена од нивното снесување. Јајцата од 

класата А според масата се класирани во:  

  XL – многу големи 73 g и повеќе  

  L - големи од 63 до73 g 

  M – средни (медиум) од 53 до 63 g  
  S – мали под 53 g 

Јајцата од класата Б се наменети само за прехранбена и непрехранбена индустрија. 

Според сегашниот капацитет од 29.120 кокошки несилки, фармата дневно произведува 34.000 

јајца. 

Произведените јајца се пакуваат во картонски кутии-големи и мали: 

- Подлошка (30 јајца) со длабочина од 20лб 

- Подлошка (30 јајца) со длабочина од 17лб 

- Подлошка (30 јајца) со длабочина од 15лб 

- Подлошка-комерцијална (10 јајца)  

- Етикети 

- ПЕ кеси 

- Леплива лента (селотејп) 

Спакуваните јајца се складираат во магацинот до максимум 7 дена и потоа се носат во 

продажните центри со кои ГОЛДЕН ЕГ има склучено договор за соработка. Договори за соработна 
дадени се во додаток 2. 

1.3 | ВОДОВОД И КАНАЛИЗАЦИЈА 

Голден Ег со вода се снабдува од водоводната мрежа. Водата од водоводната мрежа се користи 
за комунални потреби и за миење на фармата, но само при промена на турнус. Приклучокот на 

уличната водоводна мрежа е со профил ø 80 mm.  

Изведбата на внатрешната водоводна мрежа е извршена со челични поцинкувани и пластични 

полпропиленски цевки. Полипропиленски водоводни цевки се користат за изведба на 
водоводната инсталација во рамките на санитарниот јазол. Останатиот дел од санитарната 

водоводна мрежа во внатрешноста на објект да се изведе со челични поцинкувани цевки. 
Изведбата на надворешната водоводна мрежа се изврши со полиетиленски водоводни цевки 

(ХДПЕ).  

Снабдувањето со топла вода е преку електрични бојлери. Во санитарниот јазол снабдувањето со 

топла вода се врши преку електричен бојлер од 80l.  

Поради тоа што во моментот нема канализациона мрежа во околината на која што објектите би 
се приклучиле, како преодно решение изведени се бетонски непропустни септички јами на двете 

локации, секоја со димензии 3x3x3 m во која се собираат сите отпадни води (комунални отпадни 
води и води од перење на шталите при промена на турнус) и истата се сервисира по потреба.  

Внатрешната и надворешната фекална канализација е изведена од пластични (ПВЦ) 

канализациони цевки. Во шталите за кокошки – несилки се поставени подни сливници ø 100 mm. 
На излезот на фекалната канализација надвор од објектите е поставена ревизиона шахта. 

Отпадните води се одведуваат до бетонирани септички јами поставена во дворот на секоја 
локација. 

Атмосферската вода од кровната површина се прифаќа преку атмосферски вертикали и се 
испушта во дворната површина. 

Потрошувачка на вода 

Водата во живинарската фарма во најголем дел се користи за напојување на живината. 
Дополнително, вода се користи за стандардни комунални потреби на персоналот на фармата.  Во 

летните периоди, вода се користи и за разладување на живината.  

Една кокошка дневно пие околу 200 ml вода или за 29312 кокошки дневната потрошувачка на 

вода изнесува 5862,4 l, односно годишно околу 2.139.776 l вода за поење на кокошките. 

Потребно е да се земе во предвид и потребната количина вода за разладување во жешките 
денови околу 990 l/h за ладење на саќе или околу 16.50 l/min. 

Или: 

5862,4 l/дневно + ладење на површина 7920 l/ден во летни услови = 13.782,4 l/ден 

При промена на турнус, односно на 90 недели, се врши темелно перење на шталите. Перењето 
се врши со вода под притисок за што просечно се троши околу 8 до 12 литри по m2 или 8-9 m3 

вода за околу година и половина. 

1.4 | ЕНЕРГИИ И ГОРИВА 

Шталите за кокошки несилки се напојуваат со електрична енергија преку еден доводен кабел од 

главниот разводен ормар сместен во дворот на објектот. Складот за храна за кокошки се напојува 
со електрична енергија преку три доводни кабли од главниот разводен ормар сместен во дворот 

на објектот. Осветлувањето на внатрешните работни површини е со помош на LED цевасти 

светилки. За осветлување на тоалетите поставени се плафонски светилки со округла форма и 
штедливи извори на светлост со висока ефикасност. За осветлување на фасадта на објектот и 

непосредната околина се користат надворешни асиметрични рефлектори. Копија од платена 
сметка за електрична енергија дадена е во додаток 1. 

1.5 | ОДРЖУВАЊЕ НА ХИГИЕНА 

Чистењето во фармата се врши на дневна основа со механичко чистење и дезинфекција, и 
темелно при промена на турнус, додека во сортирницата се врши редовно секојдневно чистење. 

Прво се подготвуваат просторот, опремата и работните површини, потоа се врши пред чистење, 
за да се изврши чистењето. Чистењето се врши со одобрени средства за таа намена кои 

рамномерно се нанесуваат на површините. За чистењето се водат записи, а по секое чистење се 
врши мониторинг. Мониторингот е визуелен. Доколку чистењето и дезинфекцијата не се 

задоволителни се спроведуваат корективни активности. Системите за транспорт на добиточна 

храна, дотур на вода, како и транспортот на јајца, инсталирани внатре во објектите за 
одгледување на живината, се чистат и дезинфицираат во фазата на празнење на објектите, пред 

вселување на ново јато (според усвоената технологија на одгледување на живината, 
вселувањето и празнењето на објектите се врши според принципот “сите внатре-сите надвор”). 

Согласно член 41-а од Законот за ветеринарно здравство, Голден Ег има обврска да спроведува 
мерки за превенција и сузбивање на заразни болесто, па според тоа има скучено договор за 

ветеринарни услуги со ветеринарносто друштво Сити вет. Договорот е дадени во додаток 2. 

Исто така, Голден Ег редовно врши третман и контрола на штетници, согласно условите наведени 
во договорот склучен со Приматекс Бранка ДООЕЛ експорт-импорт Скопје. Приматекс на секои 

90 дена врпи рутински контроли за штетници (глодари, бубашваби и лебарки) на локацијата на 
фармата преку поставување на феромонски мамци за инсекти и заштитни ПВЦ кутии за глодари. 

За дератизација се користи Glodacid plus, за дезинфекција се користи Suredis, а за дезинсекција 

се користи Kotrin. Договорот е даден во додаток 3. 

 

Слика Систем за изѓубрување 

2. ДОДАТОЦИ 

Додаток 1 Копија од платена сметка за електрична енергија 

Додаток 2 Договор за ветеринарни услуги 

Додаток 3 Договор за третман и контрола на штетници 

Додаток 1 Копија од платена сметка за електрична енергија 

Додаток 2 Договор за ветеринарни услуги 

Додаток 3 Договор за третман и контрола на штетници 

